CYTUNDEB CYFANSODDWYR  “CAN I GYMRU 2006”



partion

A.





(‘y Cynhyrchydd’) 

B.
       






(‘y Cyfansoddwr’)

1
y cytundeb

1.1
Er mwyn medru cymryd rhan yn y Gystadleuaeth a’r Rhaglen (fel y’u diffinir isod), mae’r Cyfansoddwr yn cytuno i ysgrifennu’r Gwaith ac yn addo cyfleu’r Gwaith a’r Deunydd Cyfleu i’r Cynhyrchydd ar neu cyn y Dyddiad Cyfleu ac fel arall i gymryd rhan yn y Gystadleuaeth yn unol a’r Prif Delerau a nodir isod a’r amodau safonol sydd ynghlwm wrth y Cytundeb hwn (‘yr Amodau Safonol’).

1.2 Fe fydd y Cyfansoddwr yn sicrhau yr hawliau angenrheidiol ar gyfer ymelwa ar y Gwaith yn unol â’r ymrwymiad ym mharagraff 5 y Prif Delerau isod.  Yn benodol ond heb gyfyngiad, fe fydd yn ddyletswydd ar y Cyfansoddwr i sicrhau fod unrhyw Gyfranwyr sydd yn cyfrannu at y Gwaith a/neu’r Deunydd Cyfleu yn arwyddo Cytundeb Cerddor yn y ffurf sy’n amgaeedig yn Atodiad A (‘Cytundeb Cerddor’) ac fe fydd pob Cytundeb Cerddor yn ran o’r Deunydd Cyfleu. 

1.3 Mewn cydnabyddiaeth am yr hawl i gystadlu yn y Gystadleuaeth ac am y cyfle i ennill gwobr a/neu i gael y Gwaith wedi ei berfformio cyn, yn ystod ac ar ôl y Rhaglen ac mewn cydnabyddiaeth am unrhyw symiau a delir i’r Cyfansoddwr yn sgil Cymal 5 yr Amodau Safonol, mae’r Cyfansoddwr yn aseinio i’r Cynhyrchydd yr Hawliau yn y Gwaith yn unol â’r Amodau Safonol ond yn ddarostyngedig i ddarpariaeth yr Amod Arbennig a nodir ym mharagraff 8.2 y Prif Delerau.

1.4
Dehonglir yr ymadroddion a ddefnyddir yn y Cytundeb hwn yn unol â’r Amodau Safonol a’r Prif Delerau a nodir isod a bernir bod pob un ohonynt wedi’u hymgorffori yn y Cytundeb hwn a’u bod yn rhan ohono.

1.5
Mae’r Cyfansoddwr yn cadarnhau ac yn gwarantu ei fod wedi darllen a deall yr Amodau Safonol.

Y PRIF DELERAU

2.
Y Rhaglen:


Y darllediad  o’r Gystadleuaeth sef rhaglen adloniant ysgafn mwy nag un rhan oddeutu dwy awr o hyd (hyd slot) yn ymgorffori darllediad byw ar y teledu, ar y radio ac ar y we o’r Gystadleuaeth ac a elwir ‘Cân i Gymru 2006’.


Y Gystadleuaeth:

Cystadleuaeth ‘Can i Gymru 2006’ a gynhelir ar Nos Fercher, Mawrth 1af 2006.

3. 
Manylion y Gwaith:

3.1  Cerddoriaeth 

3.2
Geiriau  
       

a holl gynnyrch gwasanaethau’r Cyfansoddwr a’r Cyfranwyr yn sgil y Cytundeb hwn.

4.
Dyddiad Cyfleu: 

5.
Disgwylir mai’r Cyfansoddwr yn unig fydd yn cyflawni’r Gwaith ac yn creu’r Deunydd Cyfleu ar ben ei hun, ond os bydd y Cyfansoddwr yn cytuno neu’n cytundebu gydag unrhyw Gyfranwr(wyr) i berfformio’r Gwaith neu i greu’r Deunydd Cyfleu yna bydd y Cyfansoddwr yn sicrhau’r hawliau ac yn talu’r ffioedd priodol ar y sail ganlynol:


Pryniant Llwyr (buy out).  Gweler atodiad C(ii) Cytundeb TAC/Undeb y Cerddorion.


Nifer o Gyfranwyr a ymrwymwyd:

6.
Deunydd Cyfleu:  Dylai’r Cyfansoddwr ddanfon at S4C d/o Howard Price EMI Music Publishing Ltd, 127 Charing Cross Road, LONDON. WC2H OEA, un tâp sain stereo (“DAT”) neu gryno-ddisg o’r recordiad gorffenedig o’r gerddoriaeth a gynhwysir yn y Gwaith erbyn y Dyddiad Cyfleu ac ar yr un pryd ddanfon i’r Cynhyrchydd yn ogystal â S4C y canlynol:

6.1
llawysgrif gyflawn o'r gerddoriaeth a'r geiriau

6.2
 rhannau ar gyfer cerddorion 

6.3
recordiad trac stereo ei natur o'r gerddoriaeth a'r geiriau


6.4
enwau, cyfeiriadau, rhifau yswiriant cenedlaethol a ffon unrhyw Gyfranwyr, manylion am eu cyfraniad a chopi o’r Cytundeb Cerddor ar gyfer pob un ohonynt yn unol a pharagraff 1.2 y Prif Delerau uchod.

7.
PRS 



Mae'r Cyfansoddwr drwy hyn yn cadarnhau:

7.1
ei fod/nad yw yn aelod o PRS

7.2
ei fod/nad yw yn aelod o ASCAP/BMI

8.
Amodau Arbennig

8.1
Mae’r Cyfansoddwr yn cytuno, yn cydnabod a chadarnhau y bydd yr Hawliau a roddir gan y Cyfansoddwr i’r Cynhyrchydd yn sgil y Cytundeb hwn yn cynnwys yr hawliau canlynol:-

8.1.1 yr hawl i S4C ddarlledu’r Rhaglen yn ei chyfanrwydd neu bytiau neu glipiau ohoni ar S4C Analog a/neu ar S4C Digidol yn unigol a/neu ar S4C Analog ac ar S4C Digidol ar yr un pryd yn union (sef Darllediad S4C) am dri mis wedi’r Gystadleuaeth sef 1af o Fehefin, 2006 (“y Cyfnod”) ond yn ddigyfyngiad o ran  nifer y darllediadau ac i gynnwys y Gwaith a/neu berfformiad ohono a/neu ddarnau o’r Rhaglen mewn rhaglenni eraill ar S4C Analog a/neu S4C Ddigidol a/neu ar y ddau fel Darllediad S4C yn ystod y Cyfnod;

8.1.2 yr hawl i ddarlledu’r Gystadleuaeth yn fyw ar wasanaeth Radio Cymru ac i ddarlledu’r Gwaith a/neu’r perfformiad ohono fel rhan o’r darllediad byw o’r Gystadleuaeth ac ar wahân ar unrhyw adeg cyn, yn ystod neu ar ôl y Gystadleuaeth ar Radio Cymru;

8.1.3 yr hawl i ddarlledu y Gwaith ar y Rhyngrwyd 

     
  neu’r We heb unrhyw dâl pellach yn ystod y Cyfnod;

8.1.4
yr hawl i S4C ddefnyddio’r Gwaith a/neu’r perfformiad ohono o fewn system ateb galwadau ffôn S4C am gyfnod o flwyddyn a hyd nes cystadleuaeth ‘Cân i Gymru 2007’ (fel y gân neu’r gerddoriaeth a glywir gan y rhai sy’n ceisio cysylltu ag aelod o staff S4C tra’n aros i’w galwadau gael eu rhoi trwodd i’r aelod(au) o staff priodol).

8.2
Fe fydd yr Hawliau a feddianwyd gan S4C yn sgil y cytundeb hwn yn dychwelyd i’r Cyfansoddwr ar ddiwedd y Cyfnod, er mwyn osgoi unrhyw gamddealltwriaeth, mi fydd yr Amod Arbennig hwn yn weithredol i’r Cyfansoddwyr i gyd hyd yn oed os maent yn ennill ac yn derbyn un neu fwy o’r Gwobrau Ariannol.

ARWYDDWYD FEL GWEITHRED ______________________________________

      

              



            gan y Cyfansoddwr

DYDDIAD____/ ____/ ____

ARWYDDWYD FEL GWEITHRED_____________________________________


 

                         

dros ac ar ran y Cynhyrchydd

DYDDIAD____/ ____/ ____ 

AMODAU SAFONOL

Hoffai'r Cyfansoddwr gymryd rhan yn y Gystadleuaeth a chyfrannu i’r Rhaglen yn y modd ac yn unol â'r telerau a nodir yn y Cytundeb hwn.  Mae'r Cyfansoddwr yn cydnabod ac yn cytuno y caiff yr holl Hawliau yn y Gwaith ynghyd â'r budd yn ac i'r Cytundeb hwn eu haseinio gan y Cynhyrchydd i S4C ond yn ddarostyngedig i ddarpariaeth yr Amod Arbennig a nodir ym mharagraff 8.2 y Prif Delerau.

CYTUNIR TRWY HYN fel a ganlyn:-

1.
Diffiniadau a Dehongliad

1.1
Yn y Cytundeb hwn bydd y geiriau canlynol yn dwyn yr ystyron canlynol:-


Mae'r term Cyfansoddwr yn cynnwys yr holl bobl y cyfeirir atynt yn B ar frig y Ffurflen Ymrwymo a lle y cyfeirir at fwy nag un person fe ystyrir y bydd yn ddyletswydd arnynt ar y cþd ac yn unigol i gyflawni holl addewidion gwarantau ac ymrwymiadau'r Cyfansoddwr yn unol â'r Cytundeb hwn.


Y Cyfranwyr yw’r holl bersonau sy’n perfformio’r Gwaith neu sydd yn cyfrannu eu gwasanaethau fel arall at ddibenion creu’r Deunydd Cyfleu.


Mae’r term ‘Cytundeb Tac/Undeb y Cerddorion’ yn cyfeirio at y cytundeb cyfredol rhwng Teledwyr Annibynnol Cymru Cyf. (‘TAC’) ac Undeb y Cerdorion ac unrhyw newidiadau pellach a diweddariadau iddo a gytunwyd rhwng TAC ac Undeb y Cerddorion.


Mae’r term ‘Deddf’ yn golygu’r Ddeddf Hawlfraint Dyluniadau a Phatentau 1988 fel y’i diwigiwyd gan Reoliadau Hawlfraint a Hawliau Cysylltiedig 1996 a 2003.


Mae Eitemau Eithriedig yn cynnwys TAW a threthi tebyg ac unrhyw drethi sy'n newid yn rhannol neu'n disodli'r trethi hyn gan gynnwys yn benodol unrhyw a phob lefi ac unrhyw drethi ar dalu a/neu drethu cadw'n ôl sydd mewn grym o bryd i'w gilydd mewn unrhyw ran o'r Byd, y gost o drosi a throsglwyddo arian, yr holl ffîoedd, comisiwn a threuliau a dalwyd neu a dynnwyd gan is-gyhoeddwyr a gweinyddwyr a chomisiynau safonol a dynnwyd gan Sefydliadau Cerdd, unrhyw symiau a dalwyd neu sy'n daladwy fel tâl i drefnwyr, addaswyr a chyfieithiwyr, blaendaliadau a gwarantebau a dderbynnir ond ddim cyn neu nes yr enillir yr arian yma, costau, ffîoedd, treuliau ac iawndaliadau a ddyfarnwyd i neu yn erbyn y Cynhyrchydd neu ei aseineion yn deillio o'r Gwaith neu o ganlyniad iddo neu yn ei sgîl neu o unrhyw weithred neu ddiffyg ar ran y Cyfansoddwr.


Y Derbyniadau Gros yw 100% o'r holl symiau a dderbyniwyd mewn arian Sterling yn y Deyrnas Unedig sy'n deillio yn uniongyrchol ac yn bendant o'r defnydd a wnaed o'r Gwaith neu'r ymelwa a wnaed ohono ar ôl tynnu'r Eitemau Eithriedig o'r symiau hyn.


Sefydliadau Cerdd yw'r Gymdeithas Hawliau Perfformio Cyfyngedig(“PRS”) y Gymdeithas Amddiffyn Hawlfraint Mecanyddol Cyfyngedig (“MCPS”) ac unrhyw sefydliad a chymdeithas casglu arall sy'n debyg neu'n perthyn iddynt ledled y Byd.


Hawliau yw'r holl hawlfraint (boed wedi'i freinio yn llwyr neu yn amodol yn awr neu yn y dyfodol) hawliau dyluniad a'r holl hawliau eraill o ba natur bynnag ydynt (gan gynnwys heb fod yn gyfyngedig i'r hawliau a ddisgrifir yng Nghymal 3.3, holl hawliau perchen perfformwyr gan gynnwys yr hawliau rhentu a benthyca a’r hawl i wneud ar gael (fel y’u diffinir yn y Ddeddf) a’r hawliau ad-drosglwyddo ar gebl neu loeren) yn y Gwaith a chynnyrch Gwasanaethau'r Cyfansoddwr a’r Cyfranwyr yn sgîl y Cytundeb hwn sy'n bodoli trwy rym cyfreithiau'r Deyrnas Unedig a'r holl hawliau cyfatebol eraill sy'n bodoli trwy rym cyfreithiau pob deddfwriaeth arall ledled y Byd y gallai fod gan y Cyfansoddwr a’r Cyfranwyr yn awr neu yn y dyfodol hawl iddynt yn rhinwedd neu drwy nerth y cyfreithiau mewn grym mewn unrhyw ran o'r Byd ac unrhyw adnewyddiad, rifersiwn neu estyniad ohono.


Gwasanaethau yw'r gwasanaethau a ddarperir gan y Cyfansoddwr a’r Cyfranwyr yn sgîl y Cytundeb hwn.


S4C Analog yw’r gwasanaeth y cyfeirir ato yn Adran 57 o’r Ddeddf Darlledu 1990 fel y’i disodlir gan Adran 204 y Ddeddf Gyfathrebu 2003.


Darllediad S4C yw darllediad cydamserol o raglen ar S4C Analog ac S4C Digidol.  


S4C Digidol yw’r gwasanaeth y cyfeirir ato yn Adrannau 29 ac 84 (3) o’r Ddeddf Darlledu 1996 ac Adran 204 y Ddeddf Gyfathrebu 2003 boed y cyfleir y gwasanaeth hwnnw drwy deledu daerol digidol, teledu cebl digidol, teledu lloeren digidol neu gyfuniad ohonynt neu ar y ffôn neu drwy gyfrifiadur neu unrhyw gyfrwng arall sy’n bodoli neu a ddyfeisir yn y dyfodol

1.2
Oni fydd y cyd-destun yn mynnu fel arall bydd y geiriau sy'n dynodi'r unigol yn cynnwys y lluosog ac i'r gwrthwyneb a bydd geiriau sy'n dynodi personau yn cynnwys cyrff corfforedig, anghorfforedig, cymdeithasau a phartneriaethau.

1.3
Bydd amser o'r hanfod pan fo'r Cyfansoddwr yn cyflawni ei oblygiadau o dan y Cytundeb hwn.  

1.4
Bernir bod y gair Rhaglen yn cynnwys unrhyw un a'r holl recordiadau sain a gynhwysir yn nhrac sain y Rhaglen ac unrhyw un neu'r holl bigion o recordiadau sain ac/neu unrhyw ffilmiau a ymgorfforir yn y Rhaglen.

1.5
Mae'r ymadrodd Cytundeb hwn yn cynnwys yr Amodau Safonol a'r Ffurflen Ymrwymo yr atodwyd yr Amodau Safonol wrthi a'u hymgorffori ynddi.

1.6
Os bydd gwrthdaro rhwng y Ffurflen Ymrwymo a'r Amodau Safonol hyn, yna y Ffurflen Ymrwymo fydd drechaf.

1.7
Mae'r penawdau a ddefnyddir yn y Cytundeb hwn er cyfleustra yn unig ac nid ydynt yn effeithio ar ddehongliad y Cytundeb hwn.

2.
Cystadlu


Mae'r Cyfansoddwr drwy hyn yn cytuno i ysgrifennu'r Gwaith ac i gymryd rhan yn y Gystadleuaeth ac yn y Rhaglen yn unol ag amodau a thelerau'r Cytundeb hwn ac yn unol â rheolau’r Gystadleuaeth.

3.
Aseinio'r Hawliau

3.1
Mewn cydnabyddiaeth am yr hawl i gystadlu yn y Gystadleuaeth ac am y cyfle i gael y Gwaith wedi ei berfformio cyn, yn ystod ac ar ôl y Gystadleuaeth ar y radio ac ar y teledu ac i ennill un neu fwy o’r Gwobrau Ariannol a gynigir mewn perthynas â’r Gystadleuaeth, ac mewn cydnabyddiaeth am unrhyw symiau a delir i’r Cyfansoddwr yn sgil Cymal 5 yr Amodau Safonol, mae'r Cyfansoddwr yn aseinio i'r Cynhyrchydd yr Hawliau I DDAL y cyfryw yn llwyr er budd y Cynhyrchydd hyd y Cyfnod ond yn ddarostynedig i’r cyfyngiad a gynhwysir ym mharagraff 8.2 y Prif Delerau a’r cyfyngiadau a gynhwysir yng nghymal 5 yr Amodau  Safonol.

3.2
Mae'r Cyfansoddwr yn ymrwymo i gyflawni unrhyw a phob gweithred (gan gynnwys heb fod yn gyfyngedig i erlyn ac amddiffyn unrhyw achos cyfreithiol) a pharatoi a darparu unrhyw a phob dogfen yn unrhyw ddull ac yn unrhyw le y bydd y Cynhyrchydd yn ei fynnu yn rhesymol er mwyn amddiffyn perffeithio neu weithredu unrhyw un o'r Hawliau. 

3.3
Heb amharu neu gyfyngu ar natur gyffredinol Cymal 3.1, bydd yr Hawliau yn cynnwys yr hawliau ecsgliwsif ac unigryw canlynol yn y Gwaith neu unrhyw ran ohono ym mhob rhan o'r Byd yn ystod y Cyfnod :

3.3.1
yr hawl i argraffu cyhoeddi ac atgynhyrchu'r Gwaith mewn dull graffig;

3.3.2
yr hawl i gydamseru'r Gwaith gyda ffilm neu dâp neu unrhyw fformat arall neu drwy unrhyw ddull be bynnag y bo a ddefnyddir i gyfuno'r Gwaith gyda delweddau gweledol (ac yn benodol ond heb gyfyngiad i gydamseru’r Gwaith gyda recordiad gweledol o’r Gystadleuaeth a/ neu gydag unrhyw ddeunydd gweledol arall gan gynnwys deunydd animeiddiedig);

3.3.3
yr hawl i berfformio a darlledu'r Gwaith trwy unrhyw, ac er mwyn osgoi amheuaeth ar y teledu ac ar y radio boed yn analog a/neu ddigidol ac ar y wê neu’r rhyngrwyd ac yn unol â pharagraff 8.1 y Prif Delerau;

3.3.4
yr hawl i gasglu unrhyw a phob incwm a all godi yn sgîl y Cytundeb hwn yn ystod y Cyfnod;

3.3.5
yr hawl i awdurdodi a thrwyddedu eraill i ymarfer unrhyw un o'r Hawliau OND YN DDAROSTYNGEDIG i ddarpariaeth paragraff 8.2 y Prif Delerau.

4.
Gwarantau'r Cyfansoddwr


Mae'r Cyfansoddwr drwy hyn yn gwarantu ymrwymo a chytuno gyda'r Cynhyrchydd:

4.1
bydd y Gwaith ac unrhyw fformat a gynhwysir yn y Gwaith ac unrhyw ddeunydd y seilir y Gwaith arno yn waith hollol wreiddiol i’r Cyfansoddwr ac yn waith na chafodd ei gyhoeddi o'r blaen nac yn waith sy'n ymyrryd ar hawlfraint neu hawliau eraill unrhyw barti.  Ni fydd y Gwaith yn pardduo unrhyw berson neu gorff neu fusnes nac yn ddirmyg llys neu'n aflednais neu'n gableddus neu'n dramgwyddus i unrhyw grefydd; 

4.2
i fynychu nifer rhesymol o gynadleddau a chyfarfodydd gyda'r Cynhyrchydd mewn perthynas â'r Rhaglen a'r Gwaith;

4.3
bod y Cyfansoddwr yn berson cymwys (qualifying person) yn unol ag ystyr y term hynny yn Neddf Hawlfraint Dyluniadau a Phatentau 1988;

4.4
y bydd y Cyfansoddwr yn rhydd i arwyddo'r Cytundeb hwn ac i aseinio a rhoi i'r Cynhyrchydd yr Hawliau ac nad yw wedi'i ymrwymo i unrhyw drefniant a allai leihau neu gyfyngu ar allu y Cynhyrchydd i ymarfer yr Hawliau; 

4.5
mai'r Cyfansoddwr fydd unig awdur y Gwaith ac unig berchennog llwyr, di-lyffethair, cyfreithiol a llesiannol yr Hawliau; 

4.6
nad oes yna hawliad neu achos ar waith neu unrhyw ymgyfreitha mewn bodolaeth neu ar droed parthed y Gwaith neu'r Hawliau neu deitl y Gwaith;

4.7
yn ddarostyngedig yn unig i Gymal 8 isod, nad oes unrhywbeth a gynhwysir yn y Cytundeb hwn yn ymrwymo'r Cynhyrchydd i ddechrau neu i barhau i ymelwa ar unrhyw un o'r Hawliau neu i ddefnyddio'r cyfan neu ran o'r Gwaith neu i gynhyrchu neu ddarlledu’r Rhaglen.  Os cyfyd achos lle bo'r Cynhyrchydd yn ôl ei ddisgresiwn llwyr ei hun yn dewis peidio â’i darlledu, ni fydd y Cyfansoddwr yn gallu hawlio yn erbyn y Cynhyrchydd unrhyw iawndâl am golli'r cyfle i hyrwyddo'i enw neu am unrhyw reswm arall o gwbl;

4.8
bod y Cyfansoddwr yn ddi-alw-yn-ôl ac yn ddi-amod:

4.8.1
wedi rhoi pob hawl, caniatâd a chadarnhad angenrheidiol yn sgil Rhan II y Ddeddf a’r holl ddeddfau sydd mewn grym yn awr neu a ddaw i rym yn y dyfodol mewn unrhyw ran o'r byd y gallai fod eu hangen ar y Cynhyrchydd a'i aseineion i ymelwa ar y Gwaith a'r Hawliau; ac

4.8.2
wedi ildio yr holl hawliau mewn perthynas â'r Gwaith y gallai fod gan y personau hyn yn awr neu yn y dyfodol hawl iddynt yn sgîl Adrannau 77, 80, 84 a 85 y Ddeddf Hawlfraint Dyluniadau a Phatentau 1988 ac unrhyw hawliau moesol eraill y gallai fod gan y personau hyn hawl iddynt trwy rym unrhyw ddeddfwriaeth sydd mewn grym yn awr neu a ddaw i rym yn y dyfodol mewn unrhyw ran o'r Byd; ac

4.8.3
yn rhoi'r hawl i ddefnyddio ei (h)enw delwedd weledol a bywgraffiad ar gyfer hyrwyddo ac ymelwa ar y Rhaglen a'r Gwaith;

4.9
nid yw'r Cyfansoddwr cyn dyddiad y Cytundeb hwn wedi aseinio neu gytuno i aseinio i unrhyw berson unrhyw un o'r Hawliau ar wahan i'r hawliau hynny sydd wedi'u breinio yn y PRS yn rhinwedd aelodaeth y Cyfansoddwr o'r PRS;

4.10
bod y Cyfansoddwr wedi cytuno at ddiben Rheol 1 (o) (ii) y PRS neu unrhyw reol a lunir yn ei lle i awdurdodi'r PRS i drin S4C neu unrhyw drydydd parti a awdurdodwyd gan S4C fel rhai sy'n ymelwa ar y Gwaith yn ystod y Cyfnod yn unig;

4.11
lle bo'r Cyfansoddwr yn aelod o'r PRS y mae ac y bydd yr Hawliau Perfformio yn y Gwaith ym mhob rhan o'r Byd yn ddarostyngedig i hawliau'r PRS.  I'r diben hwn fe fydd gan yr ymadrodd “Hawliau Perfformio” yr un ystyr a briodolir iddo o bryd i'w gilydd gan Erthyglau Aelodaeth yr PRS a bydd yn cynnwys yr hawl i:

4.11.1
berfformio'r Gwaith yn gyhoeddus;

4.11.2
ddarlledu'r Gwaith;

4.11.3
gynnwys y Gwaith mewn rhaglen gebl;

4.11.4
awdurdodi unrhyw bersonau i gyflawni unrhyw un o'r gweithredoedd uchod mewn perthynas â'r Gwaith ar yr amod fod y partïon yn cytuno yn ddatganedig os yw'r Hawliau Perfformio yn y Gwaith yn peidio â bod wedi'u breinio yn y PRS neu unrhyw gorff


 tebyg, yna y bydd y Cyfansoddwr yn cymryd yr holl gamau posibl i  ennill yr hawliau hyn a'u haseinio'n ddi-alw-yn-ôl i S4C (yn ystod y Cyfnod) i'r graddau nad yw'r hawliau hyn wedi'u breinio yn S4C yn barod.

4.12
y cyflogir yr holl Gyfranwyr gan y Cyfansoddwr yn unol â Chytundeb Tac/Undeb y Cerddorion neu unrhyw gytundeb undeb llafur priodol sydd â grym deddfwriaeth a bydd y cyfraddau a delir yn sicrhau’r hawliau fel y’u pennir yng nghymal 5 o’r Prif Delerau uchod.

5. Breindaliadau

Yn ddarostyngedig i ddarpariaethauparagraff 8.2 y Prif Delerau, bydd y Cynhyrchydd yn gwneud pob ymdrech i sicrhau fod S4C yn talu neu’n trefnu talu i’r Cyfansoddwr y breindaliadau canlynol a ddaw (yn ystod y Cyfnod):

5.1    parthed perfformiad cyhoeddus neu ddarllediad o’r Gwaith: 50% o’r  

         Derbyniadau Gros;

5.2
parthed trwyddedu’r hawliau mecanyddol neu gydamseru yn y Gwaith (boed wedi’u trwyddedu trwy’r MCPS neu fel arall): 50% o’r Derbyniadau Gros;

5.3
(boed hwy wedi’u trwyddedu trwy’r Phonographic Performance Limited-“PPL”-neu fel arall): 50% o’r Derbyniadau Gros.

6.
Cyfrifo


Hyd nes ddiwedd y Cyfnod:-

6.1
Bydd gan S4C yr hawl i gasglu a derbyn neu drefnu casglu trwy a derbyn oddi wrth drydydd parti yr holl Dderbyniadau Gros ac incwm arall sy'n deillio o ymarfer yr Hawliau, Bydd y Cynhyrchydd yn trefnu bod cyfriflen breindaliadau ar gyfer y Cyfnod yn cael ei hanfon at y Cyfansoddwr ynghyd â thâl parthed y symiau sy'n daladwy i'r Cyfansoddwr yn unol â Chymal 5 uchod.

6.2
Ni fydd unrhyw ymrwymiad ar y Cynhyrchydd yn sgìl Cymal 6.1 i gyflwyno Cyfansoddwr am freindaliadau mewn perthynas â'r incwm breindal y mae'r Cyfansoddwr yn ei dderbyn yn uniongyrchol o dan Gymal 6.3, nac mewn perthynas ag unrhyw gyfnod lle y byddai tâl y Cyfansoddwr yn ddim mwy na £10.00.

6.3 Fe gesglir a dosbarthir cyfran y Cyfansoddwr o'r ffïoedd perfformio adarlledu yn sgìl Cymal 5.3 gan y PRS.  Mae'r Cynhyrchydd yn ymrwymo os cyfyd achos lle bo S4C neu drydydd parti ar ran S4C yn derbyn yr hyn a adwaenir yn “Gyfran y Cyfansoddwr” (“the Composer's Share”) o'r incwm perfformio mae S4C yn addo i dalu neu i drefnu talu'r cyfryw gyfran i'r Cyfansoddwr.  Ni fydd gan y Cyfansoddwr yr hawl i dderbyn cyfran o'r arian a ddosbarthir i S4C fel cyfran y cyhoeddwr gan y PRS neu Sefydliad Cerdd arall.  Ni thynnir dim byd allan o Gyfran y Cyfansoddwr o'r incwm perfformio oherwydd bod S4C yn trwyddedu trydydd parti i gasglu'r Derbyniadau Gros.

6.4
Oni bai y nodir dull dosbarthu gwahanol yn y Prif Delerau, rhennir yr holl freindaliadau a'r Derbyniadau Gros sy'n daladwy i’r Cyfansoddwr yn sgìl y Cytundeb hwn yn gyfartal rhwng yr holl bartïon sy'n gynwysedig yn y term “y Cyfansoddwr.”

7.
Cofrestru


Mae'r Cynhyrchydd yn ymrwymo y bydd S4C yn cofrestu'r Gwaith fel rhan o'i Chatalog gyda'r PRS a'r MCPS cyn gynted ag sy'n bosibl o fewn rheswm.  Mae'r Cyfansoddwr trwy hyn yn addo i gwblhau ac arwyddo yn syth yr holl ffurflenni cais priodol a'r dogfennau sy'n angenrheidiol er mwyn sicrhau y cofrestrir y Gwaith. Ar ddiwedd y Cyfnod mi fydd S4C yn hysbysu EMI am y newid i’r gofrestr.

8.
Trosglwyddo


Bydd y Cynhyrchydd yn rhydd i drwyddedu aseinio neu drosglwyddo'r Cytundeb hwn neu unrhyw un neu'r holl Hawliau i S4C neu i awdurdodi neu ganiatu i S4C ymarfer unrhyw un neu'r holl Hawliau.

9.
Y Cytundeb Cyfan


Mae'r Cytundeb hwn yn ffurfio'r y cytundeb cyfan rhwng y partïon parthed y Gwaith ac ni ellir ond ei newid neu'i addasu mewn offeryn cyfreithiol wedi'i arwyddo gan y ddau barti.  Ni fydd y Cytundeb hwn yn ymrwymo neu gyfyngu o gwbl ar hawliau'r Cyfansoddwr parthed y gerddoriaeth neu'r telynegion hynny a gyfansoddwyd gan y Cyfansoddwr nad yw'n rhan o'r Gwaith.

10.
Y Gyfraith 


Ystyrir bod y Cytundeb hwn ym mhob ffordd yn gytundeb wedi'i wneud yng Nghymru ac yn ddarostyngedig i Gyfraith Lloegr a Chymru.

ARWYDDWYD FEL GWEITHRED

.........................................................

Y Cynhyrchydd

ARWYDDWYD FEL GWEITHRED

………………………………………

Y Cyfansoddwr

ATODIAD A

FFURFLEN YMRWYMO CERDDOR

Cytundeb dyddiedig ___________dydd o______________________20____

rhwng _________________________________________ (Y Cynhyrchydd)

o ___________________________________________________________

a _________________________________________________ (Y Cerddor)

o ___________________________________________________________

YMRWYMIAD

Mae'r Cynhyrchydd drwy hyn yn ymrwymo gwasanaethau'r cerddor fel a ganlyn:-

Teitl y Cynhyrchiad ______________________________________________

Hyd y Sesiwn (Sesiynau) ___________
Nifer o Sesiynau ________________






           Nifer o ddyddiau________________

Dyddiad(au) ____________________ Amser(oedd) ____________________

Lleoliad(au) ____________________________________________________

FFIOEDD A THREULIAU

Ffi Sesiwn/Ddyddiol/Pryniant Llwyr* ______________   £

Ffioedd Digidol (os yn berthnasol)________________  £

Ffioedd Ychwanegol __________________________  £

Treuliau ___________________________________   £

                                                              CYFANSWM    £

*Dileer fel ag sy’n briodol

Bydd y Cerddor yn sicrhau bod y Cynhyrchydd a/neu S4C yn cael gwybod am unrhyw newid ym manylion cyswllt y Cerddor e.e. newid cyfeiriad, cyn gynted â phosib.

Mae’r Cytundeb hwn i’w lywodraethu gan a’i ddehongli yn unol â chyfreithiau Cymru a Lloegr ac mae’r partïon iddo yn ymostwng i awdurdod neilltuedig Llysoedd Cymru a Lloegr.

Mae’r ymrwymiad uchod yn ddarostyngedig i dermau a thelerau’r cytundeb sydd mewn grym ar hyn o bryd rhwng Undeb y Cerddorion a Theledwyr Annibynnol Cymru ac unrhyw newidiadau pellach a diweddariadau iddo a gytunir rhwng Undeb y Cerddorion a Theledwyr Annibynnol Cymru.














_________________________

(Y Cynhyrchydd)

Rwyf, drwy hyn, yn rhoi’r caniatâd sydd ei angen yn unol â’r Ddeddf Hawlfraint, Dyluniadau a Phatentau 1988 (neu unrhyw statud neu ddarpariaethau statudol sy’n amrywio, addasu, ymestyn neu ailddeddfu’r cyfryw Ddeddf) ar gyfer recordiad a darllediad gwreiddiol y perfformiad uchod ac ar gyfer pa atgynhyrchu bynnag o’r recordiad neu ran o’r recordiad a ganiateir yn unol â’r Cytundeb sydd mewn grym ar hyn o bryd rhwng Undeb y Cerddorion a Theledwyr Annibynnol Cymru.  Rwy’n cytuno i’m hymrwymiad ar y telerau a bennir uchod ac yn cytuno i ufuddhau iddynt oll.


_________________________


(Y Cerddor)

( Teledwyr Annibynnol Cymru 2003 (f.2)

